
Type de document: Charte: accord.

Objet: Accord devant Uc, évêque de Rodez, entre Aimeric de
Monferrier et sa femme, d'une part, et l'archidiacre de Rodez, de
l'autre, à propos de l'église de Palmas.

Auteur: Aimeric de Monferrier et Doneta, sa femme.
Bénéficiaire: L'archidiacre de Rodez.
Autres Acteurs: Uc, évêque de Rodez.

Lieu de conservation: Archives départementales de l'Aveyron, G 578
(fonds de l'évêché de Rodez).

Édition antérieure: C. Brunel, Les plus anciennes chartes en langue
provençale (Paris, 1926), p. 262-263.

2 chOccAnc267

Transcription de la charte

  1 Anno dominice incarnationis ·Mo·Co·XCo·IIo·· 2 Conoguda causa 

sia 3 que Aimerix de Monferrer e na Doneta, sa moiller, 4 vengro ad

acordament et a de\2feniment ab W., l'arquediague d'a Rodes, 

denant n'Ugo, l'avesque de Rodes, de rancuras que avio ab lui: 5 Ai. 

essa moiller dizio que G. Echer \3 retene servizi ella gleia de Palmaz 

quant vendet lo meih carto della dezmaria, e l'archediages negava o 

tot; 6 Ai. essa moiller \4 razonavo que de l'arquediague avion em 

peinz lo feu del mas della gleia, 7 et entro que redemutz fos, 

demandavo lo cart dellas terras \5 cartivas et arberc ab ·v. cavallers e

·i. sirvent e ·iii. sol. e demeih, e que hom lor devia tener ·i. sirvent las

meisos al cart levar, 8 e de\6mandavo servizi sobre homes de Gua 

Carrer e sobrelz altres tenedors del mas, e l'arquediague negaval 

servizi del mas· 9 De totas \7 las rancuras dis n'Aimerix essa moiller 

que passario per la guarentia de R. Corntaillat e d'Esteve Fabre e de 

B. d'Olmeiras \8 e d'Esteve Cavilla, li cal jurero sobre sainz avangelis

que dissesso veritat del tot pel mandament de n'Ugo l'avesque, 10 e 

dissero pel \9 sagrament que avio faih que Ai. ni sa moiller non avio 

servizi ella gleia d'a Palmaz ni G. Echer no l'i ac ni l'i retenc quant 

vendet \10 lo dezme alla gleia, mas el mas que avia per peinz lo feu 

avia lo quart ellas terras quartivas et arberc ab ·v. cavallers et ab ·i. 

sirvent \11 e ·iii. sol. e ·vi. d., 11 e deviaill om tener ·i. sirvent las 

meisos al quart levar, e li home laorador del mas devio ab lor bestias

\12 portar lo cart alla maio n'Aimeric et el devia lor dar a manjar, e 

negun altre servizi non avio el mas ni elz tenedors \13 del mas, 12 et 

aizo devia aver Ai. essa moiller pel feu que avio a peinnora de l'

arquediague· 13 Testes Uc Baldois, P. Austris, Rainalz d'a \14 Laizac,

Miravalz, P. della Garda, P. Teilletz, R. Bodetz, Coderx, W. 

Corntaillatz e D. e Berengers, P. Nivelz, G. d'a \15 Gazac, Esteves 

                               2 / 3



chOccAnc267 3

Belz, P. Lajetz, R. de Gabriac, D. d'Olmeiras, Gozis, R. Engelgers·

